К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын абу оланпас серти уджӧн могмӧдӧмлы 
паныд удж нуӧдысь ведомствокостса комиссия артмӧдӧм йылысь
Сы могысь, медым могмӧдны Россия Федерацияын абу оланпас серти уджӧн могмӧдӧмлы паныд удж нуӧдан юкӧнын ӧтувъя канму политикасӧ, «Коми Республика мутасын йӧзӧс уджӧн могмӧдан юкӧнын торъя юалӧмъяс ладмӧдӧм йылысь да Коми Республикаса ӧткымын оланпастэчас акт (оланпастэчас актъяслысь положениеяс) вынтӧмӧн лыддьӧм йылысь» 2024 во лӧддза-номъя тӧлысь 24 лунся 34-РЗ №-а Коми Республикаса Оланпасын 4 статьяса 14 пункт серти Коми Республикаса Веськӧдлан котыр шуис:
1. Артмӧдны Коми Республикаын абу оланпас серти уджӧн могмӧдӧмлы паныд удж нуӧдысь ведомствокостса комиссия да вынсьӧдны сэтчӧ пырысьяссӧ 1 №-а содтӧд серти.
2. Вынсьӧдны Коми Республикаын абу оланпас серти уджӧн могмӧдӧмлы паныд удж нуӧдысь ведомствокостса комиссия йылысь положениесӧ 2 №-а содтӧд серти.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын йӧзӧс уджӧн могмӧдан юкӧнын да удж видзан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
4. Лыддьыны вынтӧмӧн Коми Республикаса Веськӧдлан котырлысь тшӧктӧмъяссӧ 3 №-а содтӧдын индӧм лыддьӧг серти.
5. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн 
Юрнуӧдысьӧс вежысь –
Коми Республикаса сьӧм овмӧс министр                                          В. Казаков

ВЫНСЬӦДӦМА
Коми Республикаса Веськӧдлан котырлӧн 
2024 во сора тӧлысь 23 лунся 308 №-а шуӧмӧн
(2 №-а содтӧд)
Коми Республикаын абу оланпас серти уджӧн могмӧдӧмлы 
паныд удж нуӧдан ведомствокостса комиссия йылысь
ПОЛОЖЕНИЕ
I. Панас
1. Коми Республикаын абу оланпас серти уджӧн могмӧдӧмлы паныд удж нуӧдан ведомствокостса комиссия (водзӧ – ведомствокостса комиссия) лоӧ пыр уджалысь коллегиальнӧй органӧн, кутшӧмӧс артмӧдӧма сы могысь, медым координируйтны федеральнӧй олӧмӧ пӧртысь власьт органъяслӧн мутас органъяслысь, Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь (водзӧ – меставывса асвеськӧдлан органъяс), сьӧмкудйысь ӧтдор канму фондъяслысь, а сідзжӧ уджсикас серти союзъяслысь, налӧн ӧтувъяслысь да удж сетысьяслысь, налӧн ӧтувъяслысь уджсӧ.
2. Ведомствокостса комиссия аслас уджын кутчысьӧ Россия Федерацияса Оланподулӧ, федеральнӧй оланпасъясӧ, Россия Федерацияса Президентлӧн, Россия Федерацияса Веськӧдлан котырлӧн нормативнӧй инӧда актъясӧ, Коми Республикаса оланпасъясӧ да мукӧд нормативнӧй инӧда актӧ, а сідзжӧ тайӧ Положениеӧ.
II. Ведомствокостса комиссиялысь уджсӧ
котыртан подувъяс
3. Ведомствокостса комиссиялӧн уджыс збыльмӧдсьӧ заседаниеясӧн, кутшӧмъясӧс вермӧны нуӧдны очнӧя, видео-конференц-связьӧн вӧдитчыны позянлунӧн.
4. Коми Республикаса Веськӧдлан котыр вынсьӧдӧ ведомствокостса комиссияӧ пырысьяссӧ.
5. Ведомствокостса комиссияӧ пырӧны ведомствокостса комиссияӧн веськӧдлысь, ведомствокостса комиссияӧн веськӧдлысьӧс вежысь, ведомствокостса комиссияӧ пырысьяс да ведомствокостса комиссиялӧн кывкутысь секретар.
Ведомствокостса комиссияӧ пырысьяссӧ индӧны корӧмъяссӧ тӧд вылӧ босьтӧмӧн, кутшӧмъясӧс индӧма Россия Федерацияса абу оланпас серти уджӧн могмӧдӧмлы паныд удж нуӧдысь ведомствокостса комиссия артмӧдӧм да сылӧн удж йылысь положениелӧн 6 пунктса 3 абзацын, кутшӧмӧс вынсьӧдӧма «Россия Федерацияса субъектъясын абу оланпас серти уджӧн могмӧдӧмлы паныд удж нуӧдан ведомствокостса комиссияяс артмӧдӧм да удж йылысь положение вынсьӧдӧм йылысь» Россия Федерацияса Веськӧдлан котырлӧн 2024 во ода-кора тӧлысь 3 лунся 571 №-а шуӧмӧн.
Ведомствокостса комиссияӧн веськӧдлысь, а сэк, кор сійӧ абу – ведомствокостса комиссияӧн веськӧдлысьӧс вежысь:
1) веськӧдлӧ ведомствокостса комиссиялӧн уджӧн;
2) индӧ ведомствокостса комиссиялысь заседание нуӧдан кадпассӧ, кадсӧ да инсӧ, веськӧдлӧ ведомствокостса комиссиялӧн заседаниеяс дырйи, кырымалӧ ведомствокостса комиссиялӧн заседаниеясса    сёрнигижӧдъяссӧ;
3) кывкутӧ ведомствокостса комиссия водзын пуктӧм могъяссӧ збыльмӧдӧм вӧсна.
Ведомствокостса комиссияӧ пырысьяс да йӧз, кодъяс пырӧдчисны сылӧн заседаниеӧ, оз вермыны йӧзӧдны тӧдмӧгъяссӧ, кутшӧмъяс лоисны налы тӧдсаӧсь ведомствокостса комиссиялӧн уджалӧм дырйи.
6. Ведомствокостса комиссиялысь заседаниеяссӧ нуӧдӧны коланлун серти, но кварталын ӧтчыдысь оз гежӧдджыка.
Ведомствокостса комиссиялӧн заседаниеыс лыддьысьӧ тыр вынаӧн,  сэні кӧ эмӧсь сэтчӧ пырысьяс лыдысь джынсьыс унджыкыс.
Ведомствокостса комиссиялысь заседаниеясыс нуӧдсьӧ ведомствокостса комиссияӧн веськӧдлысьӧн, а кор сійӧ абу – ведомствокостса комиссияӧн веськӧдлысьӧс вежысьӧн.
Ведомствокостса комиссиялысь помшуӧмъяссӧ примитӧны заседание вылӧ воӧм ведомствокостса комиссияӧ пырысьяс лыдысь унджык гӧлӧсӧн. Сэк, кор гӧлӧс лыдыс ӧтмында, вынаӧн лоӧ ведомствокостса комиссияӧн веськӧдлысьлӧн гӧлӧсыс, а кор сійӧ абу – ведомствокостса комиссияӧн веськӧдлысьӧс вежысьлӧн гӧлӧсыс.
Ведомствокостса комиссияын кывкутысь секретар дасьтӧ да котыртӧ ведомствокостса комиссиялысь заседаниеяссӧ.
7. Ведомствокостса комиссияын кывкутысь секретар:
а) нуӧдӧ заседаниелысь сёрнигижӧдсӧ да оформитӧ ведомствокостса комиссиялысь помшуӧмъяссӧ;
б) котыртӧ ведомствокостса комиссиялысь заседаниеяс дасьтӧм серти уджсӧ, ведомствокостса комиссияӧн веськӧдлыськӧд сёрнитчӧмӧн лӧсьӧдӧ заседаниелысь сёрнитанторсӧ да заседание вылӧ корӧм йӧзлысь списоксӧ, а сідзжӧ могмӧдӧ ведомствокостса комиссиялӧн заседание дырйи видлавны колана юалӧмъяс серти материалъяс босьтӧмсӧ;
в) юӧртӧ ведомствокостса комиссияӧ пырысьяслы да йӧзлы, кодъясӧс корӧма заседание вылӧ, заседаниелӧн сёрнитантор йылысь, сійӧс нуӧдан кадпас, ин, кад йылысь, а сідзжӧ ыстӧ материалъяслысь копияяссӧ, кутшӧмъясӧс колӧ видлавны ведомствокостса комиссиялӧн заседание дырйи ведомствокостса комиссиялӧн заседание лунӧдз 3 уджалан лунысь оз сёрджык;
г) ведомствокостса комиссияӧн веськӧдлысьлӧн тшӧктӧм серти вӧчӧ мукӧд удж.
Сэк, кор ведомствокостса комиссияын секретарыс абу, ведомствокостса комиссияӧн веськӧдлысьлӧн помшуӧм серти сылысь кывкутана могъяссӧ вӧчӧ ведомствокостса комиссияӧ мӧд пырысь.
8. Ведомствокостса комиссиялысь помшуӧмъяссӧ оформитӧны сёрнигижӧдӧн, кутшӧмӧс кырымалӧ ведомствокостса комиссияӧн веськӧдлысь, а сэк, кор сійӧ абу – ведомствокостса комиссияӧн веськӧдлысьӧс вежысь.
9. Ведомствокостса комиссиялысь помшуӧмъяссӧ, кутшӧмъясӧс примитӧма сылӧн компетенцияын, ыстӧны ведомствокостса комиссияӧ пырысьяслы, а сідзжӧ удж сетысьяслы, кутшӧмъясӧс видлалӧма да (либӧ) кывзӧма ведомствокостса комиссиялӧн заседаниеяс дырйи.
10. Ведомствокостса комиссиялысь помшуӧмъяссӧ збыльмӧдӧм бӧрся видзӧдӧ ведомствокостса комиссияӧн веськӧдлысь, а сэк, кор сійӧ абу – ведомствокостса комиссияӧн веськӧдлысьӧс вежысь.
III. Ведомствокостса комиссиялӧн могъяс да инӧдъяс
11. Ведомствокостса комиссиялӧн шӧр могъясыс:
1) ладмӧдны да могмӧдны ведомствокостса комиссиялысь уджмогъяс збыльмӧдӧм могысь Коми Республикаса олӧмӧ пӧртысь власьт органъяслысь да контроль да дӧзьӧр нуӧдысь органъяслысь ӧтувъя уджсӧ;
2) мониторитны ведомствокостса комиссиялӧн уджлысь бӧртасъяссӧ да видлавны-туявны найӧс;
3) мониторитны абу оланпас серти уджӧн могмӧдӧмлы паныд нуӧдан уджлысь бӧртасъяссӧ.
12. Ведомствокостса комиссия сы водзын пуктӧм могъяс серти:
1) пырӧдчӧ мероприятиеясын, кутшӧмъясӧс урчитӧма Россия Федерацияын абу оланпас серти уджӧн могмӧдӧмлы паныд удж нуӧдан мероприятиеяслӧн планӧн, кутшӧмъясӧс вынсьӧдӧны Россия Федерацияса Веськӧдлан котырӧн;
2) видлалӧ-туялӧ гражданалысь да юридическӧй кывкутысьяслысь гижӧда шыӧдчӧмъяссӧ, кутшӧмъяс воӧмаӧсь Коми Республикаса олӧмӧ пӧртысь власьт органъясӧ, меставывса асвеськӧдлан органъясӧ, индӧм органъясса чина йӧзлы, кӧні эм абу оланпас серти уджӧн могмӧдӧм йылысь фактъяс (признакъяс);
3) ыстӧ дінмуын канму контроль (дӧзьӧр), муниципальнӧй контроль нуӧдысь органъясӧ контроль (дӧзьӧр) мероприятиеяс, профилактика мероприятиеяс нуӧдӧм вылӧ юӧр, медым нуӧдны паныд удж абу оланпас серти уджӧн могмӧдӧмлы;
4) видлалӧ-туялӧ Коми Республикаын муниципальнӧй юкӧнъясын ведомствокостса комиссиялӧн да ведомствокостса комиссиялӧн уджалан группаяслӧн уджлысь бӧртасъяссӧ.
13. Ведомствокостса комиссия вермӧ:
1) артмӧдны Коми Республикаын муниципальнӧй юкӧнъясын абу оланпас серти уджӧн могмӧдӧмлы паныд удж нуӧдӧм серти  ведомствокостса комиссиялысь уджалан группаяс тайӧ Положение дорӧ содтӧдын индӧм лыддьӧг серти;
2) корны ведомствокостса комиссиялӧн заседаниеяс вылӧ органъясса да организацияясса чина йӧзӧс да специалистъясӧс (экспертъясӧс), кодъяс оз пырны ведомствокостса комиссияӧ, да кывзыны найӧс;
3) босьтны Федеральнӧй вот службалӧн Коми Республикаын веськӧдланінсянь тӧдмӧгъяс да юӧр, сы лыдын кутшӧмъяс лоӧны вот гусяторйӧн, кутшӧмъяслӧн лыддьӧгыс вынсьӧдсьӧ «Россия Федерацияын йӧзӧс уджӧн могмӧдӧм йылысь» Федеральнӧй оланпаслӧн 67 статьяса 3 юкӧн серти, Россияса ФВС «МОС» мыччӧдъяс сетан платформаын лӧсялана мыччӧд чукӧръяс дорӧ шыӧдчӧмӧн;
4) корны канму власьт органъяслысь, меставывса асвеськӧдлан органъяслысь, сьӧмкудйысь ӧтдор канму фондъяслысь юӧр, сы лыдын аспасъяс да тӧдмӧгъяс, сы лыдын:
а) муниципальнӧй юкӧнлӧн мутасын овмӧс нуӧдысь субъектъясӧн асшӧр удж збыльмӧдӧм могысь вӧрзьӧдтӧм эмбур объектъясӧн вӧдитчӧм йылысь сэк, кор найӧс абу пасйӧма Россия Федерацияса оланпастэчасӧн урчитӧм пӧрадокын юридическӧй кывкутысьӧн либӧ асшӧр уджалысьӧн;
б) удж оланпастэчас серти удж йитӧдъяс оформиттӧг гражданалӧн уджӧн вӧдитчыны позянлун йылысь да (либӧ) гражданскӧй-инӧда сёрнитчӧмъяс кырымавны позянлун йылысь, кутшӧмъяс збыльысь ладмӧдӧны уджалысь да удж сетысь костын удж йитӧдъяссӧ;
в) овмӧс нуӧдысь субъектъясӧн удж сикасъяс збыльмӧдӧм йылысь, кутшӧмъясӧс колӧ лицензируйтны Россия Федерацияса оланпастэчасӧн урчитӧм пӧрадокын;
г) овмӧс нуӧдысь субъектъяс йылысь, кодъяс босьтісны мероприятиеяс (уджъяс, услугаяс) збыльмӧдӧм вылӧ сьӧмкудйысь канмусянь отсӧг, юӧрлӧн эмлун йылысь;
д) овмӧс нуӧдысь субъектъяс йылысь, кодъяслӧн кырымалӧм канму (муниципальнӧй) контрактъяс серти сетан услугаяслӧн ыдждаыс (ӧти морт вылӧ час лыд, могмӧдан нормаяс) оз лӧсяв отчётносьтын индӧм уджалысьяслӧн лыдлы, юӧрлӧн эмлун йылысь;
е) тӧдмӧгъяс, кутшӧмъясӧн вӧдитчӧ Россияса социальнӧй фонд, ведомствокостса электроннӧя йитчан ӧтувъя системаӧн вӧдитчӧмӧн «Уджалӧм йылысь тӧдмӧгъяс» да «Пенсионнӧя быть страхуйтӧм вылӧ страхӧвӧй взносъяс индӧм йылысь тӧдмӧгъяс» Россияса социальнӧй фондлӧн тӧдмӧг сикасъяс серти ведомствокостса запросъяс ыстӧмӧн;
5) видлавны ведомствокостса комиссиялӧн заседаниеяс дырйи лоӧмторъяс, кутшӧмъяс йитчӧмаӧсь:
а) удж йитӧдъяс оформитан пӧрадоксӧ торкалӧмӧн, мый урчитӧма удж йылысь оланпастэчасӧн, удж збыльмӧдӧмкӧд;
б) уджалысьяслы, кодъяс тайӧ периодӧ тырвыйӧ уджалісны уджалан кадлысь нормасӧ да збыльмӧдісны удж серти нормаяссӧ (удж серти кывкутана могъяссӧ), тӧлысся удждонсӧ лӧсялана медічӧт удждон мындаысь этшаджык мынтӧм да (либӧ) отрасль да удж сетысьлысь категориясӧ тӧд вылӧ босьтӧмӧн уджысь мынтысян тӧлысся шӧркодь ӧтувъя мындасӧ Россия Федерацияса субъектын тайӧ петкӧдласлӧн шӧркодь значениеысь 35 %-ысь унджык вылӧ этшаджык мынтӧм серти урчитӧм фактъяскӧд;
в) удж йитӧдъяссӧ гражданскӧй-инӧда йитӧдъясӧн вежӧмкӧд, сы лыдын торъя йӧзкӧд ӧтув уджалігӧн, кодъяс вӧдитчӧны «Уджсикас серти чӧжӧс вылӧ вот» вот перъян торъя режимӧн;
6) йӧзӧс юӧртан средствоясын юӧртны гражданалы абу оланпас серти уджӧн могмӧдӧмлӧн лёк бӧртасъяс йылысь;
7) котыртны «веськыд йитӧд», медым примитны йӧзлысь удж збыльмӧдан фактъяс серти норасьӧмъяс, кӧні эмӧсь абу оланпас серти уджӧн могмӧдан признакъяс, да оперативнӧя вочавидзны татшӧм норасьӧмъяс вылӧ.
14. Абу оланпас серти уджӧн могмӧдӧмлы паныд удж нуӧдӧм могысь запросъяссӧ ыстӧны, лӧсялана юӧрсӧ дасьтӧны, контроль (дӧзьӧр) мероприятиеяс, профилактика мероприятиеяс нуӧдӧм вылӧ юӧрсӧ дінмуын канму контроль (дӧзьӧр), муниципальнӧй контроль нуӧдысь органъясӧ ыстӧны татшӧм пӧрадокын:
1) уджсӧ котыртӧм серти ведомствокостса комиссиялысь запросъясыс, сы лыдын ведомствокостса комиссиялӧн уджалан группаяслы колана юӧр да тӧдмӧгъяс серти запросъясыс, оформитсьӧны ведомствокостса комиссиялӧн официальнӧй бланокъяс вылын да кырымавсьӧны ведомствокостса комиссияӧн веськӧдлысьӧн, а сэк, кор сійӧ абу – ведомствокостса комиссияӧн веськӧдлысьӧс вежысьӧн;
2) органъясӧн да организацияясӧн колана материалъяс да юӧр сетӧм йылысь ведомствокостса комиссиялысь запросъяс видлалан кадколастыс оз вермы лоны ведомствокостса комиссиялысь лӧсялана запрос пасъян лунсянь 15 календарнӧй лунысь дырджык;
3) дінмуын канму контроль (дӧзьӧр), муниципальнӧй контроль нуӧдысь органъясӧ контроль (дӧзьӧр) мероприятиеяс, профилактика мероприятиеяс нуӧдӧм вылӧ юӧрсӧ сы могысь, медым нуӧдны паныд удж абу оланпас серти уджӧн могмӧдӧмлы, ыстӧны ведомствокостса комиссиялӧн заседаниеяслысь сёрнигижӧда помшуӧмъясӧн.
15. Ведомствокостса комиссия:
1) видлалӧ дінмуын контроль (дӧзьӧр) нуӧдысь органъяслысь абу оланпас серти уджӧн могмӧдӧмлы паныд удж нуӧдан юалӧмъяс серти вӧзйӧмъяссӧ;
2) вӧдитчӧ канму юӧртан системаясӧн случайясын да пӧрадокын, кутшӧмъясӧс урчитӧма  Россия Федерацияса оланпастэчасӧн;
3) йӧзӧдӧ «Ӧтуввез» юӧртан да телекоммуникация везйын Коми Республикаса Веськӧдлан котырлӧн официальнӧй сайтын ведомствокостса комиссиялӧн удж йылысь выльмӧдӧм юӧрсӧ.
16. Сэк, кор ведомствокостса комиссиялӧн эм удж йитӧдъяс оформитан пӧрадоксӧ торкалӧм йылысь юӧр да эмӧсь уджалысьяслы, кодъяс тайӧ периодӧ тырвыйӧ уджалісны уджалан кадлысь нормасӧ да збыльмӧдісны удж серти нормасӧ (удж серти кывкутана могъяссӧ),  тӧлысся удждонсӧ уджысь мынтысян урчитӧм медічӧт мындаысь этшаджык мынтӧм серти эрдӧдӧм фактъяс, ведомствокостса комиссия ыстӧ лӧсялана юӧрсӧ Удж да уджӧн могмӧдан федеральнӧй службалӧн мутас органӧ контроль (дӧзьӧр) мероприятиеяс нуӧдӧм йылысь юалӧмсӧ видлалӧм вылӧ.
IV. Уджалан группаяс артмӧдӧм
17. Уджалан группаяссӧ артмӧдӧны ведомствокостса комиссиялӧн помшуӧмӧн.
18. Уджалан группаяссӧ артмӧдӧны муниципальнӧй юкӧнъясын тайӧ Положение дорӧ содтӧдын индӧм лыддьӧг серти.
19. Уджалан группаяссӧ котыртӧны витысь оз этшаджык мортӧн, кытчӧ пырӧны уджалан группаӧн веськӧдлысь, уджалан группаӧн веськӧдлысьӧс вежысь, уджалан группаса секретар, уджалан группаӧ пырысьяс.
20. Уджалан группаясӧ пырӧны Коми Республикаын муниципальнӧй юкӧнъясса юралысьяс, найӧс вежысьяс, мукӧд канму (муниципальнӧй) органӧс да учреждениеӧс петкӧдлысьяс, экспертъяс, мукӧд колана йӧз.
21. Уджалан группаӧн юрнуӧдӧ Коми Республикаын муниципальнӧй юкӧнса юралысь.
22. Ведомствокостса комиссия индӧ уджалан группаяслысь могъяссӧ да уджалан пӧрадоксӧ найӧс котыртігӧн.
23. Уджалан группаяссӧ артмӧдӧны сы могысь, медым дасьтыны ведомствокостса комиссиялӧн заседаниеяс дырйи ведомствокостса комиссиялӧн компетенцияӧ пырысь юалӧмъяс серти видлалӧм вылӧ лӧсялана материалъяс.
Коми Республикаын абу оланпас серти 
уджӧн могмӧдӧмлы паныд удж нуӧдан
ведомствокостса комиссия йылысь положение дорӧ
СОДТӦД
Коми Республикаса муниципальнӧй юкӧнъяслӧн, кӧні вермӧны артмӧдны Коми Республикаын абу оланпас серти уджӧн могмӧдӧмлы паныд удж нуӧдысь ведомствокостса комиссиялӧн уджалан группаяс, 
кутшӧмъяс лоӧны сылӧн торйӧдны позьтӧм юкӧнӧн 
ЛЫДДЬӦГ
	1.
	«Сыктывкар» кар кытш.

	2. 
	«Усинск» муниципальнӧй кытш.

	3. 
	«Вуктыл» муниципальнӧй кытш.

	4. 
	«Ухта» муниципальнӧй кытш.

	5. 
	«Инта» муниципальнӧй кытш.

	6. 
	«Воркута» муниципальнӧй кытш.

	7. 
	«Княжпогост» муниципальнӧй кытш.

	8. 
	«Изьва» муниципальнӧй район.

	9. 
	«Койгорт» муниципальнӧй район.

	10. 
	«Кӧрткерӧс» муниципальнӧй район.

	11. 
	«Печора» муниципальнӧй район.

	12. 
	«Луздор» муниципальнӧй район.

	13. 
	«Сосногорск» муниципальнӧй район.

	14. 
	«Сыктыв» муниципальнӧй район.

	15. 
	«Сыктывдін» муниципальнӧй район.

	16. 
	«Мылдін» муниципальнӧй район.

	17. 
	«Удора» муниципальнӧй район.

	18. 
	«Емдін» муниципальнӧй район.

	19. 
	«Кулӧмдін» муниципальнӧй район.

	20. 
	«Чилимдін» муниципальнӧй район».


Коми Республикаса Веськӧдлан котырлӧн 
2024 во сора тӧлысь 23 лунся 308 №-а шуӧм дорӧ
3 №-а СОДТӦД
Коми Республикаса Веськӧдлан котырлӧн 
вынтӧмӧн лыддьӧм тшӧктӧмъяс
ЛЫДДЬӦГ
1. Коми Республикаса Веськӧдлан котырлӧн 2016 во ода-кора тӧлысь 31 лунся 250-р №-а тшӧктӧм.
2. Коми Республикаса Веськӧдлан котырлӧн 2016 во сора тӧлысь 15 лунся 342-р №-а тшӧктӧм.
3. Коми Республикаса Веськӧдлан котырлӧн 2017 во рака тӧлысь 6 лунся 120-р №-а тшӧктӧм.
4. Коми Республикаса Веськӧдлан котырлӧн 2017 во ӧшым тӧлысь 5 лунся 551-р №-а тшӧктӧм.
5. Коми Республикаса Веськӧдлан котырлӧн 2018 во рака тӧлысь 12 лунся 119-р №-а тшӧктӧм.
6. Коми Республикаса Веськӧдлан котырлӧн 2018 во ӧшым тӧлысь 28 лунся 533-р №-а тшӧктӧм.
7. Коми Республикаса Веськӧдлан котырлӧн 2021 во рака тӧлысь 1 лунся 102-р №-а тшӧктӧм.
8. Коми Республикаса Веськӧдлан котырлӧн 2021 во лӧддза-номъя тӧлысь 11 лунся 298-р №-а тшӧктӧм.
9. Коми Республикаса Веськӧдлан котырлӧн 2021 во ӧшым тӧлысь 16 лунся 561-р №-а тшӧктӧм.
10. Коми Республикаса Веськӧдлан котырлӧн 2023 во лӧддза-номъя тӧлысь 1 лунся 266-р №-а тшӧктӧм.
11. Коми Республикаса Веськӧдлан котырлӧн 2023 во ӧшым тӧлысь 14 лунся 652-р №-а тшӧктӧм.
